
നക്ഷത്ര ചിഹ്നം ഇല്ലാത്ത ചോദ്യം നം. 229 07-10-2024 - ൽ മറുപടിയ്ക്

സംസ്ഥാനത്ത് പടര്‍ന്ന് പിടിക്കുന്ന പകര്‍ച്ചവ്യാധികള്‍

ചോദ്യം ഉത്തരം

ശ്രീ. പി. കെ. ബഷീർ
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ)

സംസ്ഥാനത്ത് വിവിധ തരം പകർച്ചവ്യാധികൾ
വ്യാപകമാകുന്ന കാര്യം ശ്രദ്ധയിൽപ്പെട്ടിട്ടുണ്ടോ;
എങ്കിൽ അവ ഏതെല്ലാമാണെന്നും, ഓരോ തരം
പകര്‍ച്ചവ്യാധികൾ മൂലം എത്ര ആളുകൾക്ക് ജീവഹാനി
സംഭവിച്ചുവെന്നും വ്യക്തമാക്കുമോ;

(എ) ഏകാരോഗ്യത്തില്‍ ഊന്നിയുള്ള

എപീഡമിയോളജിക്കല്‍ ഇന്‍വെസ്റ്റിഗേഷന്‍

പ്രവര്‍ത്തനങ്ങളുടെ ഭാഗമായി കൂടുതല്‍

പകര്‍ച്ചവ്യാധികള്‍ കണ്ടെത്തുന്നുണ്ട്. അതോടൊപ്പം
കാലാവസ്ഥ വ്യതിയാനം പോലെയുള്ള പ്രശ്നങ്ങളും
സംസ്ഥാനത്ത്‌ പകര്‍ച്ചവ്യാധികളുടെ തോത്‌
വര്‍ദ്ധിപ്പിക്കുന്നുണ്ട്‌. എലിപ്പനി, ഡെങ്കിപ്പനി,
ഹെപ്പറ്റൈറ്റിസ്‌ എ തുടങ്ങിയവയും മറ്റു നാടുകളില്‍
നിന്നും കടന്നെത്തുന്ന എംപോക്സ് പോലെയുള്ള

രോഗങ്ങളും റിപ്പോര്‍ട്ട് ചെയ്യപ്പെടുന്നുണ്ട്.

സംസ്ഥാനത്ത് 2024 ജനുവരി മുതല്‍ സെപ്റ്റംബര്‍
വരെ റിപ്പോര്‍ട്ട് ചെയ്തിട്ടുള്ള വിവിധതരം

പകര്‍ച്ചവ്യാധികളുടെ വിശദാംശവും

മരണപ്പെട്ടിട്ടുള്ളവരുടെ വിവരങ്ങളും അനുബന്ധം 1
ആയി ചേര്‍ക്കുന്നു.

(ബി)

രാജ്യത്തു നിന്നും പൂർണ്ണമായും ഇല്ലായ്മ ചെയ്ത
പകർച്ചവ്യാധികൾ പോലും തിരിച്ചുവരുന്നുവെന്ന
കാര്യം ശ്രദ്ധയിൽപ്പെട്ടിട്ടുണ്ടോ; എങ്കിൽ ഇവ
നിയന്ത്രിക്കുന്നതിനും ജനങ്ങളെ
ബോധവാന്മാരാക്കുന്നതിനും സ്വീകരിച്ച നടപടികൾ
എന്തെല്ലാമാണെന്ന് വ്യക്തമാക്കുമോ?

(ബി) ആഗോള തലത്തിലും ദേശീയ സംസ്ഥാന തലത്തിലും

നിയന്ത്രണ വിധേയമായ പകര്‍ച്ചവ്യാധികളും പുതിയ
പകര്‍ച്ചവ്യാധികളും കൂടുതലായി റിപ്പോര്‍ട്ട്

ചെയ്യുന്നുണ്ട്. കാലാവസ്ഥാ വ്യതിയാനം,
മനുഷ്യരുടെയും ജന്തുക്കളുടെയും ആവാസ

വ്യവസ്ഥകളിലെ മാറ്റം, അതിഥി തൊഴിലാളികളുടെ
വര്‍ദ്ധനവ്, പരിസര മലിനീകരണം തുടങ്ങി വിവിധ
കാരണങ്ങള്‍ ചൂണ്ടിക്കാണിക്കപ്പെടുന്നുണ്ട്. കൂടാതെ
ആധുനിക പരിശോധനാ സംവിധാനങ്ങളുടെ

ലഭ്യതയും പകര്‍ച്ചവ്യാധികള്‍ കൂടുതലായി റിപ്പോര്‍ട്ട്
ചെയ്യപ്പെടുന്നതിന് കാരണമാകുന്നുണ്ട്.

പകര്‍ച്ചവ്യാധികള്‍ക്കെതിരെ സ്വീകരിച്ചു വരുന്ന

പൊതു പ്രവര്‍ത്തനങ്ങള്‍ അനുബന്ധം 2 ആയി

ചേര്‍ക്കുന്നു.

